
КӨҘ ТУРАҺЫНДА ШИҒЫРҘАР 
 
КӨҘ ЕТКӘС 

Килеп етте тағы көҙ көнө, 

Ябай түгел - көҙҙөң алтыны. 
Саған ағастары ғәжәйеп: 

Яна ялҡын төҫлө талпынып. 

Тәңкә-тәңкә япраҡ ҡойола 
Талғын ғына йомшаҡ елдә лә, 

Көҙ һаман көҙ ул, күрәһең, 

Япраҡ төшә сыуаҡ көндә лә. 
Ошо ваҡыт бөтә япраҡтар 

Шыбырланы минең ҡолаҡҡа: 
Османыҡ бит бына йыраҡҡа, 

Түшәлдек бит тыуған тупраҡҡа. 

(Кәтибә Кинйәбулатова) 
 

КӨҘ КИЛГӘН 

Көҙ килгән, көҙ килгән, 
Көҙ быйыл бик тиҙ килгән. 

Ҡайындар, тирәктәр, талдар 

Һарынан күлдәк кейгән. 
Көҙ килгән, тиҙ килгән, 

Тиҙ килгәнен кем белгән? 

Көҙ бит, һорап та тормайса, 
Баҡсаға барып ингән. 

(Гөлфиә Юнысова) 

 
КӨҘ 

Игендәр урылған, 

Уңыштар йыйылған, 
Бесән дә сабылған, 

Эҫкерттәр ҡойолған. 

Ел менән ҡыуышып, 
Япраҡтар ҡойола, 

Осар ҡош талпынып, 

Китергә йыйына. 
Кескенә бер турғай 

Шатланып йыр йырлай 



- Минең ер - Гөлөстан, 

Ҡурҡмайым мин ҡыштан! 
Уңһам да, туңһам да, 

Китмәйем илемдән! 

Мин ғәзиз еремдән! 
(Фәрзәнә Ғөбәйҙуллина) 

 

КӨҘ 
Ут янында әсәй ҡоймаҡ ҡоя, 

Икмәк еҫе өйгә таралған. 

Боҫтар бөркә көмөш самауыры, 
Ҡояш тора көлөп табанан. 

Яңы бойҙай тейәп атай ҡайтҡан, 
Көлөп йөрөй шундай ҡыуанып. 

Икмәк еҫе, атай ҡыуанысы — 

Шул түгелме көҙҙөң, буяуы? 
(Тамара Ғәниева) 

 

КӨҘ 
Көндөҙ һалҡын ел иҫә, 

Таң менән ҡырау төшә. 

Ҡояшты болот ҡаплаған 
Ҡыҙҙырмай ул йәйгесә. 

Ҡыр, баҫыуҙар һап-һары, 

Ҡыуарып бөткәндәр бары. 
Тик ужым баҫыуҙарын 

Йәшел тиергә ярай. 

(Мәжит Ғафури) 
 

КӨҘ БИҘӘКТӘРЕ 

Көҙ биҙәгән еркәйемде 
Мең биҙәккә, 

Әллә япраҡ оса, әллә 

Елбәҙәктәр?! 
Эй килешә һары күлдәк 

Ҡайындарға: 

Ә миләштәр ялҡын яулыҡ 
Ябынғандар. 

Баландарым таҡҡан ҡыҙыл 



Муйынсаҡтар. 

Ал яулығын болғап ҡала 
Йәш уҫаҡтар. 

Йондоҙ төҫлө балҡый ана 

Көҙ гөлдәре... 
Бигерәк аҫыл тыуған ерем 

Миҙгелдәре! 

(С.Әлибаев) 

Көҙге урман бигерәк матур 

Алтын төҫөнэ кергән. 

Ҡойолған hары япраҡтар 

Балаҫ булып түшәлгән. 

Ағастар яланғас ҡалғас 

Күк төҫкә кергән урман. 

Безелдәмәй бөжәктәр ҙә 

Ҡоштар тауышы тынған. 

(Дәүләтова Гөлшат.) 

Килдек күмәкләп көҙгө урманға, 

Япраҡта нурҙар уйнап торғанда. 

Япраҡтарҙың бар алы, һарыһы, 

Бурҙат ҡыҙылы- матур барыһы. 

 

Ҡайҙа барма,ҡайҙа баҡма, 

Янып тора көҙгө биҙәк. 

Баландарҙың балы тама, 

Бәлеш мул була,тимәк. 

 

Көҙ етеүгә алтын баҫыу 

Яланғас тороп ҡалды. 

Тырышып эшләп, ағайҙар 

Мул уңыш йыйып алды. 



 

Көҙгө көндәр бик күңелле, 

Бик күп емештәр бешә. 

Помидор,ҡарбуз өлгөрә, 

Алмалар өҙөлөп төшә. 

 

Көҙ төрлө-төрлө төҫтәргә 

бар ерҙе буяй гелән. 

Шатландырып барыбыҙҙы 

Һыйлай йәшелсә менән 

 

Урман шаулай,гөрләй болон, 

Япраҡ яра тал-тирәк. 

Йәшел баҡса төҙөү өсөн 

Беҙгә тыныслыҡ кәрәк. 

 


